
Naakkersuinikkut sulinermut aningaasatigut tapiissuteqartarneq pillugu Inatsisartut 

inatsisaata allanngortinneqarneranik Inatsisartut inatsisaat nr. xx, uu. qqqq 2017-imeersoq  

(Tapiissutinik qaffaaneq)  

Naalakkersuinikkut sulinermut aningaasatigut tapiissuteqartarneq pillugu Inatsisartut inatsisaata 

allanngortinneqarneranik Inatsisartut inatsisissaattut siunnersuut naalakkersuisooqatigiit Siumut, 

Inuit Ataqatigiit Partii Nalerarlu sinnerlugit imatut oqaaseqaateqassuugut: 

Soorlu Inatsisartut Siulittaasuata suliamik saqqummiussinermini oqaatigingaa naalakkersuinikkut 

sulinermut aningaasatigut tapiissutit 2006-imiit iluarsiissuteqarfigineqarsimanngitsut, tassa ukiuni 

kingullerni isikkanilinni/aqqanilinni nioqqutissat akiinut naleqqussarneqarsimanngillat, naak 

akissarsiat allallu tamarmik ukiuni taakkunani 30 %-ingajammik qaffassimangaluartut.  

Allatut oqaatigalugu naalakkersuinikkut sulinermut aningaasatigut tapiissutit 2006-imili akit 

qaffakkiartortarnerinut iluarsineqartussanngorlugit taamanikkulli iluarsineqarsimangaluarpata, 

tapiissutit taakku ullumikkut iluarsiissutissatut siunnersuutigineqartunut naapertuutissangaluarput, 

taamaattumik naalakkersuinikkut tapiissutinik qaffaaniarneq akit qaffakkiartornerinut 

naleqqussaaneruinnarpoq pissussissamisoortoq.  

Aamma naalakkersuisooqatigiit isumaqarput, naalakkersuinikkut sulinermut tapiissutit 

qaffanneqarnerisigut naalakkersuinikkut innuttaasunik sullissineq sulinermilu pitsaanerusumik 

siunnersorneqarsinnaaneq pitsanngoriaateqassasoq,  

Naggataatigut maluginiarparput, soorlu suliap saqqummiunneqarnerani oqaatigineqareersoq,  

naalakkersuinikkut sulinermut aningaasatigut tapiissutit neqeroorutaammata perusunngikkaanni 

pisariaqanngitsut.  

Taama naatsumik oqaasseqarluta siunnersuut akueralugu taama isikkoqarluni 

aappassaanneerneqarnissaa inassutingaarput.  

